
ЩIыналъэ зыужьыныгъэм
епха Iуэхугъуэхэр

Къэрал советым 
и зи чэзу зэIущIэм

Мэлыжьыхьым и 21-р ЩIы-
пIэ унафэр зезыхьэ IуэхущIа-
пIэхэм я махуэщ. Урысейм ща-
гъэлъапIэ адрейхэм елъытауэ 
мыр куэд щIакъым (2013 гъэм 
къы щы щIэдзауэ) зэрагъэув-
рэ. 

МЭЛЫЖЬЫХЬЫМ и 21-м ар 
трагъэхуащ 1785 гъэм а махуэ 
дыдэм Екатеринэ II «Къалэхэм 
я хуитыныгъэхэмрэ фейдэмрэ 
зэрыт тхылъым» Iэ щIидзауэ 
зэрыщытам къыхэкIыу. А дэф-
тэрыр лъабжьэ хуэхъуащ щIы-
пIэ унафэр зехьэнымкIэ Iэна-
тIэхэм ехьэлIа хабзэхэм я про-
ектхэр зэфIэувэным. 

КъыкIэлъыкIуэу щIыпIэ уна-
фэр зезыхьэ IуэхущIапIэхэм я 
зыужьыныгъэр епха хъуащ 
Александр II иригъэкIуэкIа зэ-
хъуэкIыныгъэхэм: щIыналъэ 
 нэхъ цIыкIухэм унафэхэр къэ-
рал IуэхущIапIэхэм къыщащтэу, 
 къалэшхуэхэм думэхэр къы-
щызэрагъэпэщу хуежьащ. 

1917 - 1980 гъэхэм и кIэхэм нэс 
къэрал кIуэцI политикэ Iуэхур 
гугъуехьхэм зэрыхэтам къы-
хэкIыу, щIыпIэ унафэр зезыхьэ 
IуэхущIапIэхэр лъэныкъуэ егъэ-
за хъуат. 1993 гъэрщ зи щхьэ и 
унафэ зыщIыж IуэхущIапIэу ар 
Урысей Федерацэм и Конститу-
цэм къыщыщагъэлъэгъуар.

Ди зэманми правительствэр 
хущIокъу а IэнатIэм щIыпIэхэм 

КъБР-м узыншагъэр хъумэнымкIэ и министр Къа-
лэбатэ Рустам зыщигъэгъуэзащ коронавирус узыфэ 
зэрыцIалэм зыщиубгъу лъэхъэнэм госпиталу щыта, 
Налшык дэт къалэ клиникэ сымаджэщ №2-м и 
лэжьыгъэм. 

2021 гъэм зэрехъулIар къыщапщытэж зэIущIэм сы-
маджэщым и дохутыр нэхъыщхьэ Тогузаевэ Залинэ 
щыжиIащ щытыкIэ гугъум щитами, лэжьыгъэр фIыуэ 
къызэгъэпэщауэ, тэмэму зэтеублауэ зэрекIуэкIар. Гос-
питалыр зэрыщыIа зэманым къриубыдэу коронавирус 
узыфэ зэрыцIалэр зыпкърыт сымаджэу 2970-м абы ме-
дицинэ дэIэпыкъуныгъэхэр щагъуэтащ, диагностикэ 
къэпщытэныгъэу 5456-рэ щрагъэкIуэкIащ.

IуэхущIапIэм и мылъку-техникэ лъабжьэр къызэра-
гъэщIэрэщIэжам и фIыгъэкIэ цIыхухэм ягъуэт меди-
цинэ дэIэпыкъуныгъэр хэпщIыкIыу ефIэкIуащ. КъБР-м 
Узыншагъэр хъумэнымкIэ и министерствэм узыфэ 
зэрыцIалэ шынагъуэхэм щеIэзэ госпиталхэр Iэмэп-
сымэкIэ къызэгъэпэщын программэмкIэ сом мелуани 
106,4-рэ и уасэ оборудованэхэр къищэхуащ: тхьэм-
былым дищIа псыр къызэрыдаш, лъым хэт кислородыр 
къызэрахутэ, НИВЛ, ягъэIэпхъуэ хъу УЗИ, рентген аппа-
ратхэр, нэгъуэщIхэри. 

Мэлыжьыхьым щегъэжьауэ сымаджэщыр нэхъа-
пэкIэ зэрылэжьа щытыкIэм техьэжащ, абы и къудамэ 
псори къызэIуахыжащ.

КъБР-м узыншагъэр хъумэнымкIэ и министр Къалэ-
батэ Рустам IуэхущIапIэм и лэжьакIуэхэр я къалэным 
зэрыпэлъэщыр къыхигъэщащ, Iэзагъышхуэ къагъэ-
лъагъуэу, жэуаплыныгъэ яхэлъу я пщэрылъхэр зэра-
гъэзащIэм папщIи фIыщIэ яхуищIащ икIи жиIащ зэман 
благъэкIар ирагъэкъужу адэкIи щIэгъэхуэбжьауэ Iэна-
тIэм зэрыпэрытыпхъэр: «Зи гугъу сщIыр узыфэ 
зэхуэмыдэхэмкIэ цIыхухэм медицинэ Iуэхутхьэбзэ 
щхьэхуэхэр яхуэщIэн, IэщIагъэлIхэм я чэнджэщхэр 
пэрыуэншэу яIэрыхьэн зэрыхуейрщ. Апхуэдэуи корона-
вирусым и зэранкIэ пIалъэкIэ ягъэIэпхъуа операцэхэр 
зэтеублэжыпхъэщ».

Мы зэманым къалэ клиникэ сымаджэщ №2-м рент-
ген щащI и пэшым зэгъэпэщыжыныгъэ лэжьыгъэхэр 
щокIуэкI, абы щIагъэувэну фIагъ лъагэ зиIэ Iэмэп-
сымэщIэ къащэхуащ.

ЩХЬЭЩЭМЫЩI Изэ.

КIуэкIуэ Казбек къипщытащ 
Къэ бэрдей-Балъкъэрыр къы-
зэры зэрагъэпэщрэ илъэси 100 
щри къум ирихьэлIэу Налшык 
 къалэ и уэрам нэхъыщхьэхэм 
къыщ рахьэжьа лэжьыгъэхэр зэ-
рыщекIуэкIыр.

«ЗЭЗГЪЭЛЪЭГЪУАЩ Лениным, 
Кулиевым, ЩоджэнцIыкIум я цIэ-
хэр зезыхьэ уэрамхэм лъэс зекIуа-
пIэу щыIэхэм мывэ гъэжахэр зэры-
щагъэтIылъыр, автомобиль зе-
кIуапIэхэм я лъабжьэр зэры щагъэ-
бы дэр, уэз  ды гъэщIэхэр зэры  щы-
падзэр. Яужь дитщ «Уафэ къабзэ» 
зи фIэщыгъэ программэм ипкъ ит-
кIэ, зи цIэ къитIуа проспектищми 
ток зрикIуэ кIапсэу щыIэхэр щIы 
щIагъкIэ зэрыдутIыпщынми. А 
Iуэхум, шэч хэмылъу, къалэм и те-
плъэр нэхъри нэхъ дахэ ищIынущ. 
Мыдрейуэ къыхэдгъэщынщи, авто-
мобиль зе кIуапIэхэм щедгъэкIуэкI 
лэжьыгъэхэм къадэкIуэу, зи гугъу 
тщIы уэрамхэм псы кIуапIэхэри 
щызэдохъуэкI. Кулиевым и про-
спектымрэ Шортэным и уэра-
мымрэ я зэ пыхьэпIэм деж ма-
шинэхэмрэ цIыху хэмрэ нэхъ тыншу 
щызэб лэкIыфын папщIэ, автомо-
биль зекIуапIэу иджыри зы къы-
щыдгъэунэхунущ, светофорыщIи 
щыдгъэувынущ», - дыкъыщоджэ 
республикэм и Iэтащхьэм Теле-
грам-каналым щиIэ и напэкIуэцIым.

КIуэкIуэ Казбек зэригъэбел-
джыламкIэ, ЩоджэнцIыкIум и про-
спектым псы кIуапIэрэ IушыпIэу 
щIы щIагъым щIэлъа бжьамийхэм 
я нэхъыбэр мы зэманым ирихьэлIэу 
щIэхэмкIэ зэрахъуэкIащ, КIыщо-
къуэмрэ Нэгумэмрэ я уэрамхэр 
къыздекIуалIэм я зэхуаку дэлъ ав-
томобиль зекIуапIэр асфалът-бетон 
«уэншэкущIэкIэ» щIахъумащ, уэш-

Ди къэралым и щыхьэр 
Москва иджыблагъэ щызэ-
хуэзащ КъБР-м и Iэтащхьэ 
КIуэкIуэ Казбекрэ УФ-м и 
Федеральнэ Зэхуэсым Фе-
дерацэмкIэ и Советым и 
УнафэщI Матвиенкэ Вален-
тинэрэ. Республикэм и па-
шэмрэ Совфедым и спи-
керымрэ тепсэлъыхьащ ди 
щIыналъэм щыщыIэ со ци-
аль но-экономикэ щы ты-
кIэм, абы лъэпкъ проект-
хэмрэ федеральнэ прог-
раммэхэмрэ зэрыщагъэза-
щIэм. 

КIУЭКIУЭ Казбек Матвиен-
кэ щыгъуазэ хуищIащ, эко-
номикэ пэубыдыныгъэ 
ткIий хэм ирагъэувами, щIы-
налъэм зэпIэзэрыту зэрызи-
ужьым. 

- Республикэм и промыш-
ленностым, мэкъумэш Iэна-
тIэм я IуэхущIапIэхэр нэхъа-
пэм зытета мардэхэм темы-
кIыу мэлажьэ. Мэкъумэш хо-
зяйствэм и IэнатIэхэм мы 
зэ маным гъатхасэр що-
кIуэкI. ЖылапхъэмкIи щIы-
гъэпшэрхэмкIи ирикъуу ды-
къызэгъэпэщащ, - жиIащ 
КIуэкIуэм. - Уеблэмэ нэ-
гъуэщI щIыпIэхэми идогъэ-
шэф ахэр зыхуеину жылап-
хъэр. Апхуэдэу ирыдогъэ-
къуж хамэ къэралхэм къра-
шу щыта жылапхъэхэр. 

ЗэIущIэм гулъытэ хэха ща-
гъуэтащ цIыхухэм я узынша-
гъэр хъумэным епха Iуэху-
гъуэхэми. КIуэкIуэ Казбек 
зэрыжиIамкIэ, гъатхэпэм 
къыщыщIэдзауэ ди рес-
публикэм щаублащ щIына-
лъэм щынэхъ ин дыдэу щы-
тыну поликлиникэм и ухуэ-
ныгъэр. Зы сменэм хуэзэу 
абы Iуэхутхьэбзэ щыхуащIэ-
фынущ зыхуэзыгъазэ цIыху 
500-м щIигъум. Поликлини-
кэр щытынущ амбулатори 
узыфэр къыщахутэ IэнатIи 
зыхэт, лабораторэ къэп щы-
тэныгъэрэ медицинэ кIэ-
лъыплъыныгъэкIэ Iэмалыш-
хуэ зиIэ центр лъэщу. 

«Узыншагъэр хъумэн» 
лъэпкъ проектым ипкъ ит-
кIэ, ди республикэм щрагъэ-
фIакIуэ къалэхэм, къуа жэ-
хэм дэт поликлиникэхэр, 
 амбулаторэхэр. Ахэр къы-         
зэ рагъэпэщ иджырей тех ни-
кэмрэ технологие пэ ры-
тымрэ зи лъабжьэ меди-
цинэ IэмэпсымэхэмкIэ. Ап-
хуэдэу Республикэ клиникэ 
сымаджэщым щагъэуващ 
лъэщагъышхуэрэ Iэмалыш-
хуэрэ зыбгъэдэлъ компью-

тер томограф (КТ), гумрэ 
лъынтхуэхэмрэ я щыты кIэ-
хэр  лIэужьыгъуи 128-м нэс-
кIэ зэщхьэщыхауэ сурэт три-
хыфу. Сымаджэщым що-
лажьэ вольт лъагэм пыщIа 
МРТ. Апхуэдэ Iэмэпсымэ 
лъэщ  хэм ящыщу иужь рей 
илъэсищым къриубыдэу 
рес публикэм зэригъэпэ-
щащ иджыри КТ-уэ 12-рэ 
МРТ-уэ 3-рэ. Лышх узыфэр 
зыпкърытхэм щеIэзэ сыма-
джэщри зэпэщ хъуащ меди-
цинэ Iэмэпсымэ лъэрызе-
хьэхэмкIэ. Медицинэ техни-
кэ лъэщхэр яIэщ щIыналъэм 
и сымаджэщ нэхъыщхьэ-
хэм. Мыгувэу ди щIыналъэм 
щауб лэнущ лышх узыфэ 
зыпкърытхэм щеIэзэ сыма-
джэщыщIэм и ухуэныгъэр. 

«Егъэджэныгъэ» лъэпкъ 
проектыр ди республикэм 
зэрыщылажьэм щытеп сэ-
лъыхьым, КIуэкIуэм къыхи-
гъэщащ абы и къудамэу 
щыт «Иджырей школ» фе-
деральнэ программэм ипкъ 
иткIэ, ди щIыналъэм мы 
илъэсым еджапIэщIэу 10 зэ-
рыщаухуэр. КъинэмыщIауэ, 
къэкIуэну илъэси 5-м къри-
убыдэу къызыхуэт щы мыIэу 
зэрагъэпэщыжынущ школ 
63-рэ. Абыхэм ящыщу 19-м 
мы гъэм елэжьынущ. 

«Демографие» лъэпкъ 
проектым къриубыдэу блэ-
кIа илъэси 3-м и кIуэцIкIэ 
еджапIэ 50-м епха гъэса-
пIэхэм екIуэлIэфыну Iэмал 
ягъуэтащ зи ныбжьыр илъэ-
си 3 иримыкъуа сабий 
 2825-м. Нэгъабэ лъандэрэ 
сабий садхэм цIыкIухэр 
ягъэ кIуэнымкIэ лъэпощхьэ-
по лъэпкъ щыIэжкъым, 
апхуэдэ Iэмал абы хуэны-
къуэ псоми яIэ хъуащи. Ды-
зэрыт илъэсым и фокIадэм 
и 1-м ирихьэлIэу лэжьэн 
щIа дзэнущ сабий 200-м 
 щIигъу зэкIуалIэ хъуну гъэ-
сапIэщIэу тIум. ЩIыналъэм 
и пашэм зэрыжиIамкIэ, рес-
публикэм и къалащхьэ Нал-
шык щаухуэ IэрыщI мыл зы-
телъыну къэжыхьыпIэм и 
унэр. Ар хъунущ сабийхэмрэ 
щIалэгъуалэмрэ я спорт 
IуэхущIапIэ иным и зы къуда-
мэ. 

ЩIыналъэм апхуэдэу що-
лажьэ инвестицэ проект 
зыбжанэ, туризмэм епха-
хэри хэту. КъБР-м къэралы-
гъуэ зэригъуэтрэ илъэси 100 
щрикъум ирихьэлIэу Нал-
шык щызэрагъэпэщыжы-
нущ къалэм и уэрам нэ-
хъыщ хьэу 4, апхуэдэу зы-

гъэпсэхупIэхэри зыхуей щы-
хуагъэзэнущ. А лэжьыгъэхэр 
мы зэманым жыджэру йо-
кIуэкI. КIуэкIуэм Матвиенкэ 
Валентинэ къигъэгугъащ зи 
гугъу ищIа зэгъэпэщыжыны-
гъэ, ухуэныгъэ лэжьыгъэ 
псори и чэзум икIи фIагъ 
 лъагэ яIэу зэрызэфIэкIынум-
кIэ. 

Республикэм игъуэт эконо-
микэ зыужьыныгъэм тепсэ-
лъы хьу, абы и пашэм жиIащ 
блэкIа илъэситIым къри-
убыдэу щIыналъэм телъ 
щIы хуэр сом мелард 12,6-м 
икIыу 6,9-м нэс къызэрехар, 
апхуэдэуи коммерцэ креди-
ту зыри зэрытемылъыжыр. 
АтIэми, цIыхухэм яхуэщIап-
хъэ социальнэ Iуэхутхьэб-
зэхэм зыри кIэрыхуакъым, 
ахэр и чэзум псоми яIэрохьэ. 

Ди щIыналъэм щыщыIэ 
со циально-экономикэ щы-
тыкIэм щыгъуазэ хуэхъуа 
Матвиенкэ Валентинэ къы-
хигъэщащ республикэм 
 ехъу  лIэ ныгъэхэр зыIэригъэ-
хьэу зэрызиужьыр зэригуа-
пэр. 

- Республикэм социально-
эко номикэ зыужьыныгъэ зэ-
ри гъуэтыр псом япэу зи 
фIыщIэр абы щыпсэухэр зэ-
дэууэ, зэгурыIуэрэ зэдэIуэ-
жу зэрызэдэпсэурщ, зэрызэ-
дэлажьэрщ. ЕтIуанэрауэ, 
дауи, абы и лъабжьэщ щIы-
налъэм унафэ тэрэз зэры-
щызекIуэр, - жиIащ Матви-
енкэ. - Илъэс блэкIам къри-
кIуахэм уеплъмэ, нэры-
лъагъу мэхъу ехъулIэны-
гъэфIхэр зэрызыIэрывгъэ-
хьар. Абы къы хэкIыу, эконо-
микэ пэу быдыныгъэхэм 
емы лъытауэ, дяпэкIи ипэкIэ 
кIуэтэн  хуейщ: гъунапкъэ зи-
мыIэ IэмалыфIхэр ди куэдщ, 
ахэр къэдвгъэгъэсэбэп. Къэ-
 бэрдей-Балъкъэрым иIэ ап-
хуэ дэ Iэмал псори цIыхубэм 
яхуигъэлэжьэн хуейщ. ФIы 
къызыпэкIуэну Iуэху зехьэ-
кIэфI хэр гъащIэм и мардэ 
фщIы. 

КIуэкIуэ Казбек фIыщIэ 
 хуищIащ Матвиенкэ Вален-
тинэ Къэбэрдей-Балъкъэр 
Республикэм дэIэпыкъуэгъу 
къызэрыхуэхъум папщIэ. 
Ап хуэдэуи ФедерацэмкIэ 
Со ветым хэт сенаторхэми 
зэ рахуэарэзыр къыхигъэ-
щащ, къэралым хыхьэ щIы-
налъэхэм адэкIи зегъэу-
жьыным, абыхэм ис цIыху-
хэм я псэукIэр егъэфIэ кIуэ-
ным хуэгъэпса унафэ тэ мэм- 
хэр къызэращтэм папщIэ. 

КЪАРДЭН Маритэ.

хыпсыр щежэхыну мывэ «хьэкхъуа-
фэхэр» ибгъухэмкIэ щаухуащ. А 
лэжьыгъэхэр зи гугъу тщIы про-
спектым и адрей лъэныкъуэхэмкIи 
щокIуэкI.

Лениным и проспектым щыIэ 
лъэс зекIуапIэхэми ищхьэкIэ къы-
щыхэдгъэща мывэ гъэжахэр ща-
гъэтIылъынущ, жыгрэ къуацэу 
 гъуэгубгъум Iутхэр къагъэщIэ-
рэщIэжынущ, уэздыгъэхэр иджы-
рей мардэм къитIасэхэмкIэ щы-
зэрахъуэкIынущ. 

«Зэзгъэлъэгъуащ Къуэныкъуейм 
и уэрам Долинск щыIэм «Курорт-

ный» зыфIэтща зыгъэпсэхупIэщIэ 
цIы кIуу къедгъэщIылIэм лэжьы-
гъэхэр зэрыщекIуэкIри. ЦIыхухэр 
къезышалIэ екIуэлIапIэу щытыну 
зыхуэдгъэфащэ а щIыпIэр доухуэ 
«Къалэ кIуэцIым тыншыпIэхэр 
щызэгъэ пэщын» федеральнэ про-
ектым ипкъ иткIэ. Ар мы гъэм и 
фокIадэм ирихьэлIэу Налшык къа-
лэ къыщызэIутхыну жыг хадэщIэ 
цIыкIуи 7-м яз  хъунущ. Мыбдежым 
щыхэтсэнущ жыгыщIэу 70-м 
 щIигъу», - щыжеIэ  республикэм и 
Iэтащхьэм и тхыгъэм.

ЛУЦЭ СулътIан. 

з э р ы з ы щ р а г ъ э у ж ь ы н у м : 
 мылъку яхухех, езым я унафэ 
ящIыжыну Iэмал нэхъыбэ ярет. 
Къыхэгъэщыпхъэщ, щIына-
лъэм и псэукIэр иригъэфIэкIуэ-
ну мурад зиIэ дэтхэнэри щIыпIэ 
унафэр зехьэнымкIэ цIыхубэ 
депутат хъуну зэрыхуитыр.

Мы IэнатIэм мыхьэнэшхуэ 
иIэщ къалэхэм, къуажэхэм, 
жылэ цIыкIухэм езыхэм я Iуэху-
хэр зэрагъэкIуэжыфын и лъэ-
ны къуэкIэ. 

ЩIыпIэ унафэр зезыхьэ Iуэху-
щIапIэхэм я махуэр муниципа-
литетхэм я лэжьакIуэ псоми я 
махуэшхуэщи, къалэ округхэ-
ми, къуажэхэми, районхэми ар 
щагъэлъапIэ. 2022 гъэм Уры-
сейм ар епщIанэу щагъэлъапIэ. 
Абы и щIыхькIэ лэжьакIуэхэм 
щIыхь тхылъхэр хуагъэфащэ, 
зэIу щIэхэр, гъэлъэгъуэныгъэ-
хэр къызэрагъэпэщ. Махуэш-
хуэм и мурад нэхъыщхьэр ап-
хуэдэ IуэхущIапIэхэм я мы-
хьэнэр къэIэтынырщ, цIыхубэм 
я хуитыныгъэхэр хъумэнырщ.

Ди зэманым муниципальнэ 
лэжьакIуэхэм щIэныгъэ яIэн 
зэрыхуейм къыдэкIуэу, жэуап-
лыныгъи яхэлъыпхъэщ, цIы-
хухэм я гурыгъу-гурыщIэм щы-
гъуазэу, я псэукIэр ефIэкIуа 
 хъуным пыщIа Iуэхухэр зэфIа-
гъэкIыныр я пщэрылъщи. 

БАГЪЭТЫР Луизэ.

Ирагъэкъужыпхъэщ
благъэкIар

Ди къуэш республикэхэм

Мы гъэм епщIанэу 
ягъэлъапIэ

КъБР-м и Iэтащхьэр хэтащ Урысей Фе-
дерацэм Экономикэ Iуэхухэмрэ корона-
вирус уз зэрыцIалэм пэщIэтынымкIэ  
Къэрал советым и лэжьакIуэ гупым 
Моск ва къыщызэрагъэпэща селектор 
зэIущIэм. Ар ирагъэ кIуэкIащ лэжьакIуэ 
гупым и унафэщI Собянин Сергейрэ 
 УФ-м и Правительствэм и Уна фэщIым и 
япэ къуэдзэ Белоусов Андрейрэ.

IУЭХУМ хэтащ гъэзэщIакIуэ властым и 
федеральнэ къулыкъущIапIэхэм я уна-
фэщIхэмрэ хэгъэгу Iэтащхьэхэмрэ. Ахэр 
тепсэлъыхьащ санкцэхэр къыщыттра-
къузэ зэманым щIыналъэхэм, къэрал 
псом щыщыIэ социально-экономикэ щы-
тыкIэр зыхуэдэм. 

Гулъытэ нэхъыбэ зыхуащIахэм ящыщщ 
промышленностым зегъэужьын зэры-
хуейр. Нэхъыбэу зи гугъу ящIар экономи-
кэмкIэ нэхъ мыхьэнэ зиIэ промышленнэ 
IуэхущIапIэхэмрэ псэупIэ-ухуэныгъэ Iуэ-
хум епха IэнатIэхэмрэ къащтэ ахъшэ щIы-
хуэм щхьэщатыкI процентым папщIэ суб-
сидие етынырщ. Апхуэдэхэм язщ Къэ-
бэрдей- Балъкъэрым ит «Терекалмаз» за-
водри.

Урысейм и Правительствэм дыгъуасэ 
къыдигъэкIа унафэм, промышленностым 
зегъэужьынымкIэ щIыналъэ фондхэм я 
мылъкур хэгъэхъуэным теухуам, ипкъ ит-
кIэ къулыкъущIэхэр тепсэлъыхьащ сис-

темэ хэхакIэ лажьэ промышленнэ Iуэху-
щIапIэ лъэщхэм химыубыдэхэми худэчых 
зиIэ кредитхэр етыным. 

Хэгъэгухэм промышленностым зе-
гъэужьынымкIэ я щIыналъэ фондхэм Пра-
ви тельствэм и гъэтIылъыгъэ фондым щы-
щу къа Iэрыхьэну федеральнэ ахъшэм 
щыщ халъхьэфынущ.

Республикэм и кредит-финанс IуэхущIа-
пIэхэр иджыпсту йолэжь хьэрычэтыщIэхэм 
кредитым епха Iуэхутхьэбзэ псори «Анти-
кризисная», «Инвестиционная», «Оборот-
ная», «Программа оборотного кредитова-
ния», УФ-м Мэкъумэш хозяйствэмкIэ и ми-
нистерствэм и «Программа инвестицион-
ного кредитования»  программэхэмкIэ 
хуащIэу зэтеублэным. 

ЗэIущIэм хэтхэр тепсэлъыхьащ щIына-
лъэхэм хьэрычэт Iуэху мащIэмрэ куры-
тымрэ зыщаужьынымкIэ иджыри Iэмал 
гуэрхэр къагъэсэбэп зэрыхъунум. КъБР-м 
и шэсыпIэ фондым илъэсыр къызэрихьэрэ 
хьэрычэтыщIэхэм сом мелуан 57,8-рэ яри-
тащ, кредит IуэхукIэ зэгурыIуэныгъэ зэра-
щIылIахэм тепщIыхьмэ, сом мелуани 
 150-рэ ятащ. КъБР-м Микрокредитовани-
емкIэ и фондым сом мелуан 21-рэ хъу 
щIыхуэ 39-рэ итащ. Абы къищынэмыщIа-
уэ, цIыху 24-м къащта щIыхуэм техьэ про-
центыр мазихкIэ ямытыну къыхуагъэу-
выIащ. 

КЪЭБАРТ Мирэ. 

Къалэ  паркыр  зыхуей  хуагъазэ

АДЫГЕЙ. АР-м и Iэтащхьэ КъумпIыл Мурат зри-
гъэлъэгъуащ Мейкъуапэ и зыгъэпсэхупIэр егъэ фIэ-
кIуэным теухуа лэжьыгъэр зэрекIуэкIыр. А Iуэхур 
ящыщщ Адыгэ Республикэр къызэрызэрагъэпэщрэ 
илъэси 100 зэрырикъум ирихьэлIэу зэфIагъэкIын 
 хуей къалэнхэм.

Проектым сом мелуан 450-рэ хуха хащ икIи абы и про-
цент 50-р къагъэсэбэпащ. Абы къи щынэмыщIауэ, къалэ 
паркыр гъэнэхуным, удз гъэгъахэр щыхэсэным, шына-
гъуэншагъэр къыщызэгъэпэщыным теухуауэ рес пуб-
ликэ мылъкум къы хэкIыу иджыри ахъшэ халъхьэнущ. 

- Ди къалащхьэм и нэгузегъэужьыпIэ нэхъ дахэхэм 
ящыщщ къалэ паркыр. Ар мейкъуапэдэсхэми хьэщIэхэ-
ми ягу дыхьэу, кIуэну яфIэфIу щытын хуейщ. Абы 
къыхэкIыу, нэхъыфI, нэхъ дахэ зэрыхъуну псори Iуэхум 
къыхэлъытапхъэщ. Паркым итщIыхьынухэр дахэу, тын-
шу, екIуу, быдэу, шынагъуэншэу, и къалэн псори игъэ-
защIэу зэтеухуэн хуейщ. Нобэ тщIыхэр илъэс куэдкIэ 
къалэдэсхэмрэ хьэщIэхэмрэ къагъэсэбэпын защIэщ, - 
жиIащ КъумпIыл Мурат. 

Донбассым  доIэпыкъу

КЪЭРЭШЕЙ-ШЭРДЖЭС. КъШР-м икIыу Ростов об-
ластым аргуэру яутIыпщащ Донбассым и цIыхухэм 
зэрадэIэпыкъу шхынрэ хьэпшыпу тонни 10. Ахэр 
яIэрыхьэнущ Ростов пIалъэкIэ псэупIэ зыхуэ-
хъуахэм. 

«Гугъуехь хэхуахэм ядэIэпыкъуну жэрдэм зыщIу 
Iуэхум къыхыхьа дэтхэнэ зыми фIыщIэ яхузощI. 
Апхуэдэхэм дежщ цIыхур цIыху щыхуэныкъуэр икIи ди 
жылэм ар фIыуэ зыхащIыкI. Иджыпсту ахэр гулъытэрэ 
хуабагърэ хуэныкъуэти, апхуэдэ мащIэкIэ дахуэупсэ-
фауэ къысщохъу», - жиIащ КъШР-м и Парламентым и 
депутат, «Урысей зэкъуэт» политикэ партым и Къэрэ-
шей-Шэрджэс щIыналъэ къудамэм и исполкомым и 
унафэщIым и къуэдзэ Къардэн ФатIимэ. Абы жиIащ 
Ростов ирагъэшахэм макаронхэр, крупахэр, фошыгъу, 
консерв, IэфIыкIэ, шей, кофе, псы, къабзагъэм щхьэкIэ 
къагъэсэбэп хьэпшыпхэр зэрыхэлъыр. 

Иджыри къыздэсым КъШР-м тонн 70 яхуригъэшащ 
цIыхубэ республикэхэм исхэм. Ерыскъыхэмрэ хьэп-
шыпхэмрэ зэхуахьэс хьэрычэтыщIэхэм, депутатхэм, 
цIыху гупцIанэхэми. 

Зи  ныбжь  хэкIуэтахэм - гулъытэ

АБХЪАЗ. АР-м и Президен-
тым и щхьэгъусэ Ахибэ Аэли-
тэ щыIащ Зи ныбжь хэ кIуэ-
тахэмрэ ныкъуэды къуэ хэмрэ 
щакIэлъыплъ унэу Сыхъум 
дэтым. 

Аэлитэ зригъэлъэгъуащ цIы-
ху хэр щыпсэу пэшхэр, къыхуа-
щIэ Iуэхутхьэбзэхэр икIи 
 IуэхущIапIэр зыхуэныкъуэхэм 
щIэуп щIащ. Унэм и унафэщI 
Кварчие Аннэ зэрыжиIамкIэ, 
IуэхущIапIэм и автомашинэр 
жьы дыдэ зэрыхъуам къыхэкIыу щIэ яIэным щIохъуэпс. 

«УнафэщIым и фIыгъэкIэ, мы IуэхущIапIэр зыхуей 
 хуозэ, гуапагъэ щIэлъщ, щыпсэухэм я нэгум гуфIэр 
 кърех. Ныбжь зиIэхэмрэ фэбжь зыгъуэтахэмрэ зыхуей 
псори хуащIэ, я узыншагъэми хъарзынэу кIэлъоплъ, 
 хущхъуэхэмкIи къызэгъэпэщащ. Пэжщ, щыщIэныгъэ 
гуэрхэри яIэщ, ауэ ахэр гъэзэкIуэжыгъуафIэщ», - жиIащ 
Ахибэ Аэлитэ.

Зи ныбжь хэкIуэтахэмрэ ныкъуэдыкъуэхэмрэ щакIэ-
лъыплъ унэу Сыхъум дэтым цIыху 44-рэ щопсэу. 

НЭЩIЭПЫДЖЭ  Замирэ. 

